
SANOAT KORXONALARI SAMARADORLIGINI 
OSHIRISHNI EKONOMETRIK 
MODELLASHTIRISH
Choriyev Tolib A’zamovich 
Termiz davlat universiteti tayanch doktoranti

Annotatsiya. Ushbu maqolada sanoat korxonalarining iqtisodiy samaradorligini oshirishda iqtisodiy-
matematik va ekonometrik modellarning ahamiyati, afzalliklari hamda imkoniyatlari yoritib berilgan. Xususan, 
to‘qimachilik sanoati korxonalarining ishlab chiqarish jarayonida foydalaniladigan xom ashyo ratsionlarining 
optimal variantlarini topish bo‘yicha optimallashtirish modeli ishlab chiqilgan hamda tarmoq korxonalarining 
iqtisodiy samaradorligini yanada oshirish yo‘nalishlari taklif etilgan. 

Kalit so‘zlar: to‘qimachilik sanoati, investitsiya, strategiya, modernizatsiya, diversifikatsiya, ekonometrik 
model.

Abstract. This article examines the significance, advantages, and potential of economic-mathematical and 
econometric models in improving the economic efficiency of industrial enterprises. In particular, an optimization 
model is developed to identify optimal raw material mix options used in the production processes of textile 
enterprises, and directions for further improving the economic efficiency of enterprises in the sector are 
proposed. 

Keywords: textile industry, investment, strategy, modernization, diversification, econometric model.
Аннотация. В статье рассматриваются значение, преимущества и возможности экономико-

математических и эконометрических моделей в повышении экономической эффективности 
промышленных предприятий. В частности, разработана оптимизационная модель для определения 
оптимальных вариантов состава сырья, используемого в производственном процессе предприятий 
текстильной промышленности, а также предложены направления дальнейшего повышения 
экономической эффективности предприятий отрасли. 

Ключевые слова: текстильная промышленность, инвестиции, стратегия, модернизация, 
диверсификация, эконометрическая модель.

K I R I S H
Iqtisodiyotda tarkibiy islohotlarni yanada chuqurlashtirish, sanoat korxonalari investitsion faoliyatini yanada 

jonlantirish, xorijiy investitsiyalarni to‘g‘ridan-to‘g‘ri keng jalb qilish va ulardan samarali foydalanish asnosida 
ishlab chiqarishni modernizatsiya va diversifikatsiya qilish, eksportbop mahsulotlar hajmini oshirish, yangi 
ish o‘rinlarini shakllantirish, shuningdek, milliy iqtisodiyotning barqaror va dinamik rivojlanishiga ta’sir qiluvchi 
omillarni o‘rganish, tahlil qilish hamda ijtimoiy-iqtisodiy rivojlanish modellarini ishlab chiqish iqtisodiy rivojlanish 
uchun dolzarb masalalardan biri bo‘lib bormoqda.

Rivojlangan davlatlarda ham ishlab chiqarish jarayonlari va uning iqtisodiy samaradorligini oshirish 
strategiyalarini ishlab chiqishda iqtisodiy-matematik, ekonometrik modellashtirish usullaridan keng 
foydalaniladi. Jumladan, Rossiya va boshqa MDH mamlakatlarida ishlab chiqarish jarayonlaridagi unsurlar 
miqdorlari o‘rtasidagi munosabatlarni, masalan, korxonada ishlab chiqarish hajmining o‘sishi ish haqi 
o‘sishidan orqada qolishi, sanoat chiqindilari miqdorining o‘sishi, energiya iste’molining oshishi, boshqa ishlab 
chiqarish xarajatlarining ortishi kabi jarayonlarni chiziqli va chiziqsiz usullar orqali modellashtirib, pirovardida 
moddiy, moliyaviy va vaqt sarflarini kamaytirish muammolarini aniqlash yoki ularni bartaraf etish hamda ishlab 
chiqarishni optimallashtirish, ya’ni turli xil variantlardan eng maqbul yechimni tanlash imkonini beradi.

Xuddi shunday, Osiyo mintaqasidagi davlatlardan Xitoy Xalq Respublikasi, Janubiy Koreya, Yaponiya, 
Singapur, Yevropa mamlakatlaridan Angliya, Fransiya, Germaniya, Italiya, Ispaniya, Daniya, Norvegiya, 
Shvetsiya, Shveytsariya, shuningdek, AQSH, Kanada, Avstraliya va boshqa davlatlarda ham ijtimoiy-iqtisodiy 
jarayonlarni tahlil qilishda iqtisodiy-matematik usullar keng qo‘llaniladi va bu borada tadqiqot ishlari olib boriladi. 
Xususan, Angliya, Fransiya, Germaniya, AQSH kabi davlatlarda axborot-kommunikatsiya texnologiyalari 
sohasini rivojlantirish asosida to‘g‘ridan-to‘g‘ri global bozorga chiqishning yangi modellari va global 

raqobatdoshlikning innovatsion biznes modellari ishlab chiqilgan hamda amaliyotga joriy etilmoqda [1]. Chunki 
iqtisodiyotda shakllangan asosiy makroiqtisodiy ko‘rsatkichlar va ular orqali iqtisodiy jarayonlarni tartibga solish 
hamda statistik jihatdan muhim munosabatlarni aniqlash, ulardan foydalanishda ekonometrik tahlillar muhim 
ahamiyatga ega [2].

Shu bois, ijtimoiy-iqtisodiy jarayonlarni modellashtirish orqali rivojlanish istiqbollarining optimal variantlarini 
ishlab chiqish maqsadga muvofiq. Murakkab o‘zgaruvchan funksiyalar nazariyasi ko‘plab sohalarda keng 
qo‘llaniladi, chunki ular murakkab jarayonlarni miqdoriy jihatdan to‘g‘ri tahlil qilish imkoniyatini beradi. 
Shuningdek, iqtisodiy o‘zgarishlar va unga ta’sir qiluvchi omillar o‘rtasidagi bog‘liqlikni iqtisodiy-matematik 
modellar yordamida tahlil qilish asosida boshqaruv qarorlari sifatini oshirishga erishish mumkin bo‘ladi.

Bugungi kunda mamlakatimiz iqtisodiyotining barqaror o‘sishida sanoat tarmog‘i muhim o‘rin tutadi. Shu 
bois, tarmoqni yanada rivojlantirish, hududlar va unga ta’sir ko‘rsatuvchi omillar bo‘yicha ekonometrik tadqiq 
etish hamda tarmoq samaradorligini ta’minlash yuzasidan ilmiy tadqiqotlarni olib borish asosiy yo‘nalishlardan 
biri sifatida namoyon bo‘lmoqda.

Ko‘p tadqiqotlar shuni ko‘rsatmoqdaki, ijtimoiy-iqtisodiy jarayonlarni makro darajada tahlil qilishga 
nisbatan mezo va mikro darajada amalga oshirish pirovard natijalar sifatiga ijobiy ta’sir ko‘rsatadi. Shuning 
uchun mamlakatimiz iqtisodiyoti, xususan, sanoatida ahamiyati tobora ortib borayotgan to‘qimachilik sanoatini 
hududlar (Surxondaryo viloyati to‘qimachilik korxonalari misolida) miqyosida ekonometrik va statistik tahlil qilish 
maqsadga muvofiq.

Tahlil natijalariga ko‘ra, agar Surxondaryo viloyati sanoat tarmoqlarini rivojlantirishning asosiy yo‘nalishi 
eksportbop mahsulotlarni ishlab chiqarish va uning eksportini yo‘lga qo‘yish bo‘lsa, unda bugungi kunda viloyat 
sanoat mahsulotlari eksportida yuqori ulushga ega bo‘lgan to‘qimachilik sanoati hisoblanadi. Xususan, birgina 
2023-yilning o‘zida vohada to‘qimachilik sanoati korxonalarini barpo etish va mavjudlarini modernizatsiyalash, 
diversifikatsiyalash uchun viloyat bo‘yicha qayta ishlash tarmoqlariga kiritilayotgan investitsiyalarning qariyb 
24,6 foizi aynan shu sohaga yo‘naltirilgan bo‘lib, mazkur ko‘rsatkich 2022-yilga nisbatan 28,9 foizga ko‘p 
demakdir.

Zero, to‘qimachilik va tikuv-trikotaj sanoatini modernizatsiya va diversifikatsiya qilish tashqi bozorlarda talab 
yuqori bo‘lgan ishlab chiqarilayotgan tayyor raqobatbardosh mahsulotlarning hajmi va turlarini kengaytirish, 
paxta xom ashyosini yetishtirish va qayta ishlash samaradorligi va rentabelligini oshirishning eng muhim sharti 
hisoblanadi [3].

2023-yilda eksport hajmi viloyat bo‘yicha 220,2 mln AQSH dollarini tashkil etgan (1-jadval).

1-jadval
Surxondaryo viloyatining tovarlar tashqi savdosi, ming AQSh dollari1

  2012 y. 2014 y. 2016 y. 2018 y. 2020 y. 2022 y. 2023 y. 
TSA 283135,6 297550,2 270748,6 589070,3 416921,5 372 663,6 327 864,2

Eksport 211107,5 237502,6 148239,3 191744,8 213495,3 227435,3 220226,2
Shundan, 

paxta 134228,6 132003,4 30164,4 688,8 7333,0 0,0 0,0

Import 72028,1 60047,6 122509,3 397325,5 203426,2 145228,3 107638,0

Tahlillarga ko‘ra, bugungi kunda viloyatda yetishtirilayotgan paxta xom ashyosining 17–19 foizi qayta 
ishlanadi. Shuning 91,0 foizini boshlang‘ich yarim tayyor mahsulot (pryaja) va qolgan 9,0 foizini yarim tayyor 
mahsulotlar (gazlamalar) tashkil etadi.

To‘qimachilik sanoati viloyat sanoatida yetakchi va istiqbolli tarmoq bo‘lganligi, uning ishlab chiqarish 
dasturini optimallashtirish asosida xarajatlarni qisqartirish orqali soha daromadini oshirish masalasini hal etish 
muhim vazifalardan hisoblanadi.

Ishlab chiqarishda texnik vazifalarni hal etish variantlarining ijtimoiy-iqtisodiy afzalligini asoslab berish, 
taqdim etilgan variantlardan eng samaralisini tanlab olish maqsadida aniqlanadigan samaradorlik qiyosiy 
samaradorlik deb ataladi [4]. Qiyosiy samaradorlik ikki va undan ortiq variantni taqqoslash va shu asosda bir 
variantning boshqa variantlardan ustunligi va optimalligini aniqlash imkonini beradi. Optimal variantni tanlash 
hamda uni asoslash uchun qo‘shimcha kapital mablag‘larning qoplanish muddati yoki qiyosiy samaradorlik 
koeffitsiyentini hisoblab chiqish va ularning miqdorini normativ qiymatlar bilan taqqoslash kerak bo‘ladi.

Ishlab chiqarish tizimlarining ishonchliligini ta’minlash optimallashtirish ishonchlilik nazariyasining asosiy 
muammosidir. Chunki korxona va uning elementlari ishonchliligi asosida optimallashtirish natijasida ish vaqtini 

1	  Manba: Surxondaryo viloyati statistika boshqarmasi ma’lumotlari.

qisqartirish va mahsulot tannarxini kamaytirishga erishish ishlab chiqarish faoliyati samaradorligining sezilarli 
darajada oshishiga olib keladi [5].

Buning uchun optimallashtirish modelidan foydalanish maqsadga muvofiqdir. Optimallashtirish modelining 
umumiy ko‘rinishi quyidagicha ifodalanadi:

	 𝐿𝐿(𝑥𝑥) = ∑ ∑ 𝑐𝑐𝑖𝑖𝑖𝑖𝑥𝑥𝑖𝑖𝑖𝑖

𝑛𝑛

𝑗𝑗=1

𝑚𝑚

𝑖𝑖=1
→ max                                               

 

									         (1)

bu yerda:
L(x) – yalpi daromad;
cij – mahsulotdan olinadigan daromad;
xij – ishlab chiqariladigan mahsulotlar miqdori.
(1) bosh funksiya bo‘lib, uning maqsadi mahsulot ishlab chiqarishda foydalaniladigan resurslar miqdorining 

optimal miqdorini tanlash asosida mahsulotdan olinadigan daromadni oshirish yoki xarajatni kamaytirishning 
optimal variantini topishdir.

Bu maqsadga erishish uchun bir nechta shartlar bajarilishi kerak, ya’ni: birinchidan, ishlatiladigan resurslar 
miqdori mavjud resurslar zaxirasi miqdoridan ko‘p bo‘lishi mumkin emas:
	

∑ 𝑎𝑎𝑖𝑖𝑖𝑖𝑥𝑥𝑖𝑖𝑖𝑖

𝑛𝑛

𝑗𝑗=1
≤ 𝑏𝑏𝑖𝑖,            (𝑖𝑖 = 1, 𝑚𝑚)̅̅ ̅̅ ̅̅ ̅ 

 
ikkinchi, o‘zgaruvchilar manfiy bo‘lmasligi lozim:

	 xj ≥ 0,            (j=(1,n)

bu yerda: aij – j-tarmoqda bir birlik mahsulot ishlab chiqarish uchun i-tarmoq mahsuloti sarfi, bi – i-resurs 
zahirasi miqdori.

Mazkur optimallashtirish masalasi simpleks usulida yechiladi, buning uchun u chiziqli tenglamalar tizimi 
ko‘rinishida ifodalanadi [6].

	 {
𝑎𝑎11𝑥𝑥1 + 𝑎𝑎12𝑥𝑥2 + ⋯+ 𝑎𝑎1𝑛𝑛𝑥𝑥𝑛𝑛 ≤ 𝑏𝑏𝑖𝑖
𝑎𝑎21𝑥𝑥1 + 𝑎𝑎22𝑥𝑥2 +⋯+ 𝑎𝑎2𝑛𝑛𝑥𝑥𝑛𝑛 ≤ 𝑏𝑏2
………………………………………

𝑎𝑎𝑚𝑚1𝑥𝑥1 + 𝑎𝑎𝑚𝑚2𝑥𝑥2 + ⋯+ 𝑎𝑎𝑚𝑚𝑚𝑚𝑥𝑥𝑛𝑛 ≤ 𝑏𝑏𝑚𝑚

 
             					                         (2)

	 xj ≥ 0,            (j = 1,n) 

	 f(x) = c1 x1+c2 x2+ ... +cn xn→ max                             						      (3)

Surxondaryo viloyati Sariosiyo tumanida joylashgan OOO “SURXON SIFAT TEKSTIL” korxonasining 
hisobot ma’lumotlaridan foydalanib, to‘qimachilik sanoati korxonalari samaradorligini oshirishning optimal 
variantini ishlab chiqish mumkin. Buning uchun (2) tenglamalar tizimidagi har bir tengsizlikka bittadan bazis 
o‘zgaruvchi (x₃, x₄ va x₅)ni kiritib, bu tengsizliklarni chiziqli dasturlashning kanonik masalasi ko‘rinishida 
quyidagicha ifodalanadi:

	

{
759,9𝑥𝑥1 + 938𝑥𝑥2 + 𝑥𝑥3 ≤ 117625,2
292,3𝑥𝑥1 + 360,8𝑥𝑥2 + 𝑥𝑥4 ≤ 49526,4
116,9𝑥𝑥1 + 144,3𝑥𝑥2 + 𝑥𝑥3 ≤ 24763,2

 

𝑥𝑥1 ≥ 0 𝑣𝑣𝑣𝑣 𝑥𝑥2 ≥ 0 
𝑓𝑓(𝑥𝑥) = 16,92𝑥𝑥1 + 21,62𝑥𝑥2 + 𝑥𝑥3 + 𝑥𝑥4 + 𝑥𝑥5 → 𝑚𝑚𝑚𝑚𝑚𝑚 

 ̅

Hosil bo‘lgan tenglamalar tizimining  koeffitsiyentlari matritsasi shakli quyidagicha yoziladi (2-jadval).

2-jadval
A matritsa koeffitsiyentlari2

A=

759,9 938 1 0 0

292,3 360,8 0 1 0

116,9 144,3 0 0 1

Agar, x3=0,x4=0 va x5=0 bo‘lsa, u holda tayanch reja: X0 = (0, 0, 117625.2, 49526.4, 24763.2) ko‘rinishiga 
ega bo‘ladi.

Yuqoridagi ma’lumotlar asosida simpleks jadvalini tuzib, X0 rejaning optimalligi tekshiriladi (3-jadval).

3-jadval
Boshlang‘ich tayanch rejaning simpleks jadvali3

Bazis x1 x2 x3 x4 x5 bi

X3 759,9 938 1 0 0 117625,2

X4 292,3 360,8 0 1 0 49526,4

x5 116,9 144,3 0 0 1 24763,2

F(X0) -16,92 -21,62 0 0 0 0

3-jadvaldan ko‘rinib turibdiki, mazkur X₀ reja optimal emas, chunki F(X₀) qatorda manfiy elementlar mavjud.
Demak, yangi tayanch rejani izlaymiz. Buning uchun 3-jadvaldagi yo‘naltiruvchi ustun va yo‘naltiruvchi 

qatorni aniqlash lozim.
Yo‘naltiruvchi ustun sifatida x₂ o‘zgaruvchiga mos keladigan ustun tanlanadi, chunki F(X₀) qatorida moduli 

bo‘yicha eng katta manfiy qiymat x₂ ustuniga tegishlidir.
Yo‘naltiruvchi qatorni topish uchun bᵢ ustun qiymatlari x₂ ustun qiymatlariga mos ravishda bo‘linadi, ular 

orasida eng kichik bo‘linma tanlab olinadi va shu bo‘linma joylashgan qator yo‘naltiruvchi qator hisoblanadi 
(4-jadval).

 

4-jadval
Yo‘naltiruvchi qatorni aniqlash jadvali4

Bazis x1 x2 x3 x4 x5 bi

X3 x4 x5 1 0 0 125,4

X4 292,3 360,8 0 1 0 137,27

x5 116,9 144,3 0 0 1 171,61

F(X1) -16,92 -21,62 0 0 0

Simpleks jadvalini qayta hisoblash orqali jadvalning keyingi bosqichi tuziladi. Yo‘naltiruvchi ustun va 
qatorning kesishmasida joylashgan hal qiluvchi elementga (938) yo‘naltiruvchi qator elementlari mos ravishda 
bo‘linadi.

x₃ qatori o‘rniga x₂ yoziladi va yo‘naltiruvchi ustun x₂ qiymatlari o‘rniga x₃ ustun qiymatlari mos ravishda 
qo‘yiladi. Boshqa barcha elementlar to‘rtburchaklar qoidasi bilan belgilanadi (5-jadval).

2	  Manba: muallif hisob-kitoblari.
3	  Manba: muallif hisob-kitoblari.
4	  Manba: muallif hisob-kitoblari.

5-jadval
Optimal tayanch rejaning simpleks jadvali5

Bazis x1 x2 x3 x4 x5 bi

X2 7599/9380 1 1/938 0 0 627/5

X4 137/23450 0 -902/2345 1 0 107052/25

x5 -137/93800 0 -1443/9380 0 1 333399/50

F(X1) 279039/469000 0 1081/46900 0 0 677787/250

yoki

Bazis x1 x2 x3 x4 x5 bi

X2 0,81 1 1/938 0 0 125,4
X4 0,00584 0 -0,38 1 0 4282,08
x5 -0,00146 0 -0,15 0 1 6667,98

F(X1) 0,59 0 0,23 0 0 2711,148

Tahlil natijalariga ko‘ra, X₁ reja optimal, chunki F(X₁) qatorda manfiy elementlar yo‘q. Shuning uchun ushbu 
jadval elementlaridan vazifani bajarish uchun optimal rejani shakllantirish mumkin va u quyidagicha ifodalanadi:

x1=0, va x2=125,4
f(x)=16,92 * 0+21,62 * 125,4 = 2711,148

Tahlillar natijasida optimal reja x₄ va x₅ qo‘shimcha o‘zgaruvchilar mavjudligini ko‘rsatdi. Ya’ni, mazkur 
rejani amalga oshirishda 4282,08 miqdorda 2-darajali va 6667,98 miqdorda 3-darajali foydalanilmagan resurslar 
mavjudligini ko‘rsatdi.

x₁ ustunidagi qiymat 0,59 > 0 bo‘lganligi uchun x₁ ishlab chiqarish dasturidan foydalanish foydali emasligini 
anglatadi.

x₂ ustunidagi qiymat 0 bo‘lganligi uchun x₂ mahsulotini ishlab chiqarish samarali ekanligini ko‘rsatadi. Agar 
x₂ ishlab chiqarish dasturidan to‘liq foydalanilsa, olinadigan daromadning qariyb 3,4 foizga oshishini ta’minlashi 
mumkin.

Tadqiqotdan kelib chiqib, shuni alohida ta’kidlash lozimki, bugungi kunda viloyatda faoliyat yuritayotgan 
to‘qimachilik korxonalari xaridorlar belgilab beradigan “texnik shart”da ko‘rsatilgan xom ashyodan foydalanish 
ratsioni bo‘yicha yarim tayyor mahsulotlar ishlab chiqaradi. Mazkur tarkib asosan 1-nav paxta xom ashyosidan 
iborat.

Vaholanki, viloyatda yetishtiriladigan paxta xom ashyosining 57,0 foizini 1-nav, 24,0 foizini 2-nav, 12,0 
foizini 3-nav, 5,0 foizini 4-nav va 2,0 foizini 5-nav paxta xom ashyosi tashkil etadi. To‘qimachilik korxonalarida 
qo‘llanilayotgan “ratsion”ni asosan 1-nav (oliy, yaxshi) xom ashyosi tashkil etishining asosiy sabablaridan 
biri sifatida ishlab chiqarish jarayonida foydalanilayotgan texnologiyalarning texnik va texnologik jihatdan 
eskirganligini ko‘rsatish mumkin. Mijozlarning texnik talablariga muvofiq shakllantiriladigan xom ashyo ratsioni 
ishlab chiqarish jarayoniga ta’sir etuvchi omillardan biri hisoblanadi. Shu bois, mavjud xom ashyo turlaridan 
oqilona foydalanish, mahsulotning talab etiladigan sifat darajasini saqlab qolgan holda uning tannarxini 
kamaytirish maqsadida optimallashtirish modeli asosida xom ashyo ratsionining maqbul variantlarini ishlab 
chiqish korxonalar samaradorligini oshirish va xom ashyo bazasidan oqilona foydalanish imkonini beradi.

X U L O S A  V A  T A K L I F L A R
Tahlil natijalariga ko‘ra, hudud sanoat tarmoqlarini ekonometrik modellashtirish asosida tadqiq qilishning 

asosiy imkoniyatlari sifatida quyidagilarni alohida ajratib ko‘rsatish maqsadga muvofiqdir:
1. Hududiy sanoat tarmoqlarida ro‘y beradigan ijtimoiy-iqtisodiy jarayonlarning samaradorligiga ta’sir 

ko‘rsatuvchi omillar, hodisalarning ta’sirini miqdoriy baholash, ulardan foydalanishning samarali yo‘nalishlarini 
ishlab chiqish va istiqbollarini belgilashda muhim rol o‘ynaydi;

5	  Manba: muallif hisob-kitoblari.

2. Modellashtirish natijalarida olinadigan prognoz ko‘rsatkichlar qiymatlarining iqtisodiy va statistik jihatdan 
haqiqatga yaqinligini tekshirish orqali prognozlarning amalga oshish darajasi ishonchliligi ta’minlanadi;

3. Hududiy sanoat tarmoqlari holatini ekonometrik tahlil etish asosida uni rivojlantirish strategiyalarini ishlab 
chiqishda alternativ variantlarning eng samaralisini ajratish va uni takomillashtirish imkonini beradi;

4. Murakkab ijtimoiy-iqtisodiy jarayonlarni tahlil qilish, katta hajmdagi axborotlar bazasi bilan oson ishlash, 
ko‘plab ko‘rsatkich va omillarni bir vaqtda yoki qisqa muddatda tahlil qilish, natijaga ta’siri doirasida ularning 
darajasini aniqlash, omillarni o‘zaro almashtirish miqdorlarini belgilash kabilarda samarali foydalanish imkonini 
beradi.

Zero, bugungi kunda ishlab chiqarish resurslari chegaralanganligini inobatga olgan holda ekonometrik 
modellardan keng samarali foydalanish asosida optimal variantlarni topib, amaliyotga joriy etish negizida 
ishlab chiqarilgan mahsulotlar tannarxini kamaytirish, pirovard natijada daromadni, foydani oshirishga erishish 
mumkin.

